
                                                                            

                                                                           ZWILINGANYO ZWA ṊETSHEDZO YA TSHUMELO

Ri khou ḓikumedzela u swikelela zwilinganyo zwi tevhelaho kha ṋetshedzo yashu ya tshumelo:

• U ṋetshedza nḓisedzo ya maḓi yo dzikaho kha vhashumisani vhashu.

• Vhashumisani vhoṱhe vhane vha founela ofisi dzashu vha ḓo ṱanganedzwa hu sa athu fhela minithi dza fumi (10).

• Vhashumi vhashu vha ḓo ḓiṱalusa zwavhuḓi na u fara vhashumisani nga vhulenda na ṱhonifho.

• Ri ḓo shumisana na vhashumisani vhoṱhe nga vhukoni, vhuḓifulufheli na u sa ṱalula.

• Zwililo kana mbudziso dzoṱhe dzi ḓo fhindulwa, nahone tsheo i ḓo ḓivhadzwa hu sa athu fhela maḓuvha a mushumo a fumi (10) u bva ḓuvha ḽe dza 
  ṱanganedzwa ngalo.

• Maṅwalo oṱhe a poswo a ḓo fhindulwa kana u ṱanganedzwa hu sa athu fhela maḓuvha a mushumo a fumiiṋa (14) u bva tshe a ṱanganedzwa.

• Musi ho no swikeleliwa ṱhoḓea ya ṋetshedzo ya tshumelo, fomo dzi ḓo shumiwa hu sa athu fhela maḓuvha a mushumo a fumbilithihi (21) u bva tshe 
  ha ṋetshedzwa maṅwalo o teaho na o fhelelaho.

• U swika kha tshinyalelo ya nḓisedzo ya maḓi hu sa athu fhela awara dza fusumbembili (72) u bva tshe ha ḓivhadzwa.

• U vhona uri mitha dzoṱhe dzi khou vhaliwa, dzi khou badeliswa, na uri mushumisani muṅwe na muṅwe u wana biḽi yawe hu sa athu fhela maḓuvha 
  maṱanu (5) nga murahu ha musi o badeliswa.

• U vhona uri u vulwa hafhu ha maḓi nga murahu ha u valwa hu itwa hu sa athu fhela maḓuvha mararu (3) a mushumo u bva tshe mushumisani a 
  swikelela vhuḓifhinduleli hawe.

VHUḒIFHINDULELI NA PFANELO DZA ZINWA

Vhulanguli ha Maḓi ha Lushaka (Zimbabwe National Water Authority):

• I na vhuḓifhinduleli kha lushaka lwa Zimbabwe.

• I ḓo ṋetshedza maḓi ane a swikelela Zwilinganyo zwa Dzangano ḽa Mutakalo ḽa Ḽifhasi (World Health Organization).

• A i tendeli tshanḓa nguvhoni, khethululo kana tshiṱalula.

• Ri ṱanganedza vhupfiwa nga nṱha, ngauri ri vhu shumisa sa tshiga tsha kushumele kwashu musi ri tshi vhambedza na zwilinganyo zwashu zwa tshumelo.

• I ḓo ita mishumo yayo nga vhukoni, nga u fulufhedzea na nga vhulenda.

• Vhashumisani vha na pfanelo ya u amba na muraḓo wa mushumi muhulwane a tevhelaho kana ṱhoho ya tshipiḓa tshine vha khou shumisana natsho.

• Yo ḓikumedzela u ṋetshedza mafhungo a vhashumisani a ḓiimiselaho, ane a katela u ita uri mafhungo o teaho a vhe hone kha vhashumisani nga 
  nyanḓadzamafhungo ya nga mulomo, ya eḽekiṱhironiki, nga zwibammbiri, dziphosiṱara na zwiṅwe zwishumiswa zwo teaho.

VHUḒIFHINDULELI NA PFANELO DZA VHASHUMISANI

Sa vhashumisani vha ndeme, ZINWA i ṱoḓa uri ni:

• Vhe na maṅwalo o teaho a kwamaho tshumiso ya maḓi.

• Badele zwikolodo nga tshifhinga.

• Iledze nḓowelo dziṅwe na dziṅwe dza vhuaḓa kha u shumisana hoṱhe na vhashumi vha ZINWA. Ndi kha dzangalelo ḽaṋu ḽa khwine u vhiga mishumo 
  ya tshanḓa nguvhoni nga vhashumi kana muraḓo muṅwe na muṅwe wa tshitshavha.

• Fare vhashumi vha ZINWA nga vhulenda na ṱhonifho.

• Vhone uri vhudavhidzani hoṱhe ho ṅwalwaho, u fana na mbilaelo na khumbelo, zwi tshimbidzana na maṅwalo o teaho na vhuṱanzi.

• Ṋetshedze ZINWA zwidodombedzwa zwa tshanduko kha tshiimo tsha akhaunthu dzaṋu nga u ṱavhanya musi dzi tshi itea.

• Vhone uri zwipiḓa zwa u phaḓaladza maḓi zwi ngaho dzimiṱha zwo vhulungwa zwavhuḓi.

• Tevhedze ṱhoḓea dzoṱhe dza mulayo na u litsha u shumisa maḓi zwi siho mulayoni.

• Shumise maḓi nga nḓila yavhuḓi.

• Ṱhogomele phaiphi ya ṋetshedzo ya maḓi yo ṱumanaho na mitha ya nnḓu.�


